
 دهٔ نویسنده لزوماً نظر افغان جرمن آنلاین نمی باشد ی عق ،مسئوولیت متن و شکل بدوش نویسندۀ مضمون میباشد

 

 ۰۳/۰۸/۲۰۲۵        ډاکټر لودویگ آدمک
 ترجمه: رحمت آریا

 

 سیاسي او تأریخي

 د افغانستان بایوگرافیکي 
 قاموس 

 برخه( ۶۲)

 

 قیوم جان آغا/ آقا

په اووم پښُت یا نسل کې د شیخ احمد له اعقابو څخه دئ او د روانې پـېـړۍ په پیل کې د مجددي د کورنۍ دروند مشر دئ.  

چې یو تسلسل سره    د شوربازار د حضرت صاحب لقب لري چې زامنو ئـې فضل محـمد، محمـد صادق او فضل العمر  دئ

 دا لقب د ځایناستۍ پر مهال اخیستی دئ. همدا شان وگورئ : مجددي.

 محـمد قیوم خانسردار 

په   په  ۱۸۶۳سردار، محـمدزی.  دئ.  محـمد کریم خان زوی  د سردار  دئ،  زېـږېـدلی  کال کې  په  ۱۹۱۴ز  کال کې  ز 

 راولپنډۍ کې ئـې د مهاجر په توگه ژوند کاوۀ. 

 قربان حسین شاه 

کمپ بل  ). جنرال یا نائـب سالار وو. د  دئپه سیمه کې د شاه جي په نوم پـېـژندل کـېـږي. ددۀ اصلي نوم سید عبدالله شاه  

افغانیش    –دویچه  »د ولسوالۍ د مغل نادرشاه فتح جنگ زوی. یو ځل په کابل کې د    [ژ  –د پـېـښور د اټک ښارگوټی  ]  [1]  (پور

ز  ۱۹۲۹ز کال کې په جنوبي ولایت کې له جنرال نادر سره یو ځای سو. د  ۱۹۲۹په  سوی وو.    له پلوه استخدام  [2]  «کمپني

ز کال کې د اعلیحضرت د حضور مصاحب سو. د ۱۹۳۰کال د دولتي ورکشاپونو د مسؤول په توگه مقرر سو او په  

ز کال کې  ۱۹۳۱  ز کال د بلوا پر مهال د یوې مودې لپاره په کوهدامن کې د سرتـېـرو بولندوی مقرر سوی وو. په۱۹۳۰

 ته   ز کال د نوامبر په میاشت کې جنوبي ولایت۱۹۳۲ئـې د تیلو کاروبار پیل کړ او یو له عمده وارد کوونکو څخه وو. د  

د کابل یو له مخکښو سوداگرو څخه   یدخیلو راپاڅـېـدلې بلوا وځپي. په کابل کې د دولتي  وسلتون مسؤول. دیرلاړ چې د 

ز کال کې د دولتي  ۱۹۳۶له وزارت سره وه. راپورونه وایي چې په    «ژ  -ددفاع»وو او عمده راکړه ورکړه ئـې د جنگ  

 ز کال کې په کابل کې وفات سو.  ۱۹۷۰په  یدوسلتون د کنترول له مسؤولیت څخه محروم گرځول سوی دئ. 

 سردار محـمد رفیق خان

تر  امیر محـمد خان لمسی دئ.    (امیر دوست محـمد خان د ورور)  د  زوی او  خان  سردار، محـمدزی. د سردار محـمد صادق

او په همدې کال د سردار سلطان محـمد    په تبعید کې تـېـر کړل  ز کال پورې ئـې تر ډیرو کلونو پورې په امرتسر کې۱۹۰۴

خان د کورنۍ د نفوذ له کبله چې ددۀ مور له هغې کورنۍ څخه وه ورته اجازه ورکړل سوه چې هـېـواد ته راستون سي.  

مقرر سو؛ [ 4] ز کال کې مشر حاجب  ۱۹۰۵په توگه مقرر سو. په  [ 3] (ژ  –امین المقابله؟ امین المکاتبه  )د مکاتباتو ناظر یا    ید

ز کال کې هندوستان ته د امیر حبیب الله د سفر مل اوملگری ۱۹۰۷راپورونو ویل چې لایق او د وړتیا خاوند سړی وو. په  

«حاضر باش»ز کال کې  ۱۹۱۳وو او هم په همدې کال ورسره د هرات د سفر مل وو. په  
ز کال د  ۱۹۱۹مقرر سو. د  [  5]   

ز  ۱۹۲۶ز کال د نوامبر په میاشت کې له کابله ووت. په  ۱۹۱۹جون په میاشت کې د افغان د سولې د پلاوي غړی وو. د  

ز کال کې وفات سو. ددۀ لور مـېـرمن شاه بوبو له سردار عنایت الله  ۱۹۲۷په  یدرئـیس وو.  [6] «شرکت ِ رفیق»کال کې د 

سره وادۀ وکړ.  زوی ئـې محـمد عمر د کابل والي سو. نور زامن ئـې : سردار محـمد عتیق  رفیق او سردار محـمد رحیم 

 رفیق نومـېـدل. 

 محـمد رحیم خان 

 ی دد سرفراز خان زوی. هغه مهال چې سردار اسمعیل خان د امیر شیرعلیخان له لوري د بالا حصار کلا محاصره کړه  

د خاصه دارانو مشر او د امیر عبدالرحمن    یدز کال کې  ۱۸۸۱خان سره په بالاحصار کې وو. په    الدین له سردار شمس  

 خان یو معتمد سړی وو.  

 خان محـمد رحیم سردار 

ز کال د سپتمبر په میاشت کې هندوستان ته له خپلې کورنۍ سره تبعید  ۱۸۸۲سرور خان زوی. د  سردار. د سردار محـمد

 ز کال د مې تر میاشتې پورې له امیر یعقوب خان سره ژوند وکړ.  ۱۸۸۶دۀ د سو. 

 رحیم الله خان 

، د عطاء الله خان په نامـۀ د یوۀ زرگر زوی دئ. رحیم الله خان د باندنیو چارو په وزارت کې د روسیې په یکابلی د  دئ

اتیک استازیتوب  ډیپلومچارو کې سرکاتب وو. په مزار شریف کې د باندنیو چارو رئـیس سو. ورپسې مسکو کې د افغان  

ز کال د ډسمبر په میاشت کې ۱۹۳۰سو. د   تبدیلسو او وروسته په همدې کاري مقام برلین ته  تبدیلته د سکرتر په توگه 

ز کال د جولای په میاشت ۱۹۳۱د    د افغانستان د باندنیو چارو په وزارت کې د ویزې د ریاست مرستیال رئـیس وټاکل سو.

 
3 - Amin-ul-Mukabila 
4 - Chief Chamberlain 
5 - Courtier, Hazir Bash 

ز کال د جولای په میاشت کې د کورنیو چارو وزارت ته د پسُت او تیلیگراف د  ۱۹۳۲د    کې له دې دندې خلاص سو.

ز کال کې د وزارت  ۱۹۳۵دغه پسُت په  )ز کال پورې په همدې دندې پاتې سو.  ۱۹۳۹  تراو   تبدیلعمومي رئـیس په توگه 

ز کال پورې د تهران سفیر. زوی ئـې رحمت ۱۹۴۹تر    ۱۹۴۸ز کال کې د کانونو وزیر. له  ۱۹۳۹په    (کچې ته لوړ سو.

 ات وو.  ډیپلومز کال کې یو ۱۹۷۱الله مهر په 

 رحمن خان جنرال 

ز کال د جون په میاشت کې له ولي خان سره  تاشکند ته مل وو چې مسکو ته د افغان سولې له مأموریت سره لاړ  ۱۹۱۹د  

 سي.

 سردار رحمت الله جان

ز کال  ۱۹۲۸ز کال کې زېـږېـدلی دئ. د اعلیحضرت امان الله او ملکې ثریا مشر زوی. په  ۱۹۲۲سردار، محـمدزی. په  

نـېـټې چمن او بمبـئـي ته له اعلیحضرت امان الله خان سره    ۲۳ز کال د مې په  ۱۹۲۹کې د ولیعهد په توگه اعلان سو. د  

ئـې له پخواني پادشاه سره ایتالیا ته د کښتۍ له لارې سفر وکړ. په نـېـټې    ۲۲ز کال د جون د میاشتې په۱۹۲۹مل وو. د  

ز کال د نوامبر په میاشت کې د مؤقت وخت لپاره له افغان تابعیت څخه محروم  ۱۹۳۳ایتالیا کې له امان الله سره وو. د  

 ز کال پورې په روم کې وو. ۱۹۷۱وگرځول سو. تر 

 رحمت الله جان 

 ز کال کې په همدې دندې پاتې وو.۱۹۱۳د سمرقند یو وزبیک دئ. د امیر روسي ژباړونکی وو. په 

 رحمت الله 

واکمني چلوله چې وروسته د  ئـې   چې په خپل ژوندون کې پر هغو غرنیو سیمو دئقومي مشر. د غزان خان زوی  دیرد 

د ولسوالۍ په نوم یاده سوه. غزان خان یو ځواکمن او پیاوړی قومي مشر وو او د اتوریتې لمنه ئـې زښته ډېره پراخه    دیر

په دې پسې    ل؛او ټول ئـې قومي مشران سو  زامن پاتې سول ۹وه چې ان د چترال مشر دۀ ته باج ورکاوۀ. له غزان څخه  

ددغو وروڼو تر منځ وینه بهـېـدنه پیل او تر هغو ئـې دوام وکړ چې مشر زوی ئـې رحمت الله خان ځان د قومي مشر په  

توگه ثابت او تثبیت کړ. په دې پسې پاتې نور وروڼه خوارۀ وارۀ او تیت سول، دوی د خپل ورور پر وړاندې حسود ول  

ولی او هڅه ئـې کوله چې دا سیمه په یوې ناراضه  سیمې بدله کړي او انارشي  او د ورور د واکمنۍ زغم ئـې نـۀ سو ک

راوپاروي او قومي ریاست ته د خپل مشر ورور حق تر پوښتـنې لاندې راولي.  د رحمت الله خان په وصف کې ویل سوي 

داسې یوې  هم  په څـېـره ښایسته او ښکلی، غیرتي ځوان قومي مشر، شپږ فیټه دنگ او له عقلي اړخه د  "چې نوموړی  

  ۴۰۰۰د شاوخوا    ی دویل سوي چې    خلک د عدالت په تطبیق کې د دۀ اداره ستایي."   سیمې ادارې ته مناسب شخصیت دئ.

کورنیو قومي مشر دئ. دۀ خپله لور د چترال د امان الملک زوی ته ورکړه او خپل زوی ته ئـې د امان الملک لور وادۀ 

په ډسمبر کې د رحمت الله خان یوۀ استازي د کونړ له افغان قومي مشر سید محمود  ز کال  ۱۸۷۵د  کړه. راپورونو ویل چې  

سره ولیدل او ورڅخه ئـې غوښتـنه وکړه چې له خپل ارباب امیر علیخان څخه دې وغواړي چې اجازه ورکړي چې چترال  

روپۍ مستمري ئـې ورته   ۸۰۰۰ز کال کې امیر شیرعلیخان کابل ته وغوښت او د کال  ۱۸۷۶او باجوړ تصاحب کړي.  په  

ز کال کې امیر ورته د نواب لقب ورکړ. د  ۱۸۷۷توپک هم ورکړل. ویل سوي چې په   ۱۰۰وټاکله.  همدا شان امیر ورته 

لیو کنترول په لاس کې واخیست چې په میان/ میاگل پورې سوات د آخوند له وفات وروسته نوموړي د یو شمـېـر هغو ک

ئـې اړه لرله. نوموړی په دې وخت کې د کونړ له سید محمود پاچا سره ددوستې ښې اړیکې لرلې او پرېـکړه ئـې وکړه  

سره په جگړو بوخت وو.    [7]   «کامجي له کافرو»بریالیو دښمنیو د هغـۀ دریځ لوړ کړ. نوموړی د  چې د هغـۀ پیروي وکړي. 

وکړ چې ددۀ له لور سره    وړاندیزویل سوي چې نوموړي هڅه وکړه چې له میان گل سره دوستانه اړیکي ټینگ کړي او  

ز کال د اگست په میاشت  ۱۸۸۲دې وادۀ وکړي. ددۀ اړیکي  د هغـۀ له زوی محـمد شریف خان سره ښې نـۀ وې چې د  

څخه وشړي. رحمت الله خان د باجوړ له محـمـدنور خان   دیرکې ئـې بغاوت وکړ او په دې بریالی سو چې خپل پلار له  

څخه د مرستې غوښتنه وکړه او د خپل قوت او واک په بـېـرته تر لاسه کولو کې بریالی سو. نوموړي، محـمد شریف خان  

ز کال په پای کې  ۱۸۸۴د    یدکې ورسره ژوند کاوۀ.    دیر رې کلي ته وشاړۀ او کشر زوی ئـې جمروز خان په  ـېـیوۀ ل

 وفات سو او زوی ئـې شریف خان د پلار ځایناستی سو.  

 رجب علي 

چې په بخارا کې ئـې ژوند ژواک کاوۀ او کله ناکله به ئـې د   دئهغه سوداگر  ی دئ. دمحـمد عمر زوی او یو کابلی د ملا 

کابل دربار ته د سیاسي موضوعاتو په هکله معلومات ورلـېـږل لکه د روسانو د خوځښت او طرحو په اړه معلومات. دۀ  

ړ چې ز کال د آگست په میاشت امیر عبدالرحمن خان ورباندې شک وک۱۸۸۲خپله لور امیر شیرعلي خان ته ورکړه. د  

 ددۀ د دښمنانو ملاتړ کوي.  

 خان  رجب علي

ز کال په شاو خواوو کې زېـږېـدلی دئ؛ د خپلې قبیلې له ۱۸۰۳هزاره. له هزاره مـېـرمنې څخه د بختیار خان زوی. د  

له    [9]   «ایلچ»د قبیلې د یوۀ  [  8« ]کت غن/ قطغن»یوې مـېـرمنې سره ئـې وادۀ وکړ او شـپـږ زامن ئـې درلودل. رجب خان د

غزني   «ایلچ»اعقابو څخه دئ چې په کندوز کې ئـې ژوند کاوۀ. کله چې ددۀ د استوگنې په سیمې کې ستونزې راپورته سوې  

د مزدور سلطان د زوی پر ځای مشهد ته لاړ او د هوتکي شاه حسین پر    ته وتښــتـېـد؛ د رجب خان نیکـۀ شیرعلي خان

ضد ئـې د نادر شاه افشار په لیکو کې جگړه وکړه. شیرعلي له ځانه شجاعت څرگند کړ او نادر شاه ورته د سردارۍ لقب  

چې په غزني کې ئـې موقعیت درلود. دغه    لپه تحفه کې وکړ او ورسره ئـې د مزدور سلطان ځمکې او جایداد دۀ ته ورکړ

په نوم یادېـدلې. د امیر دوست محـمد خان له    [10]   «تپـۀ اندړي»ځمکې وروسته د پـښـتـنو له پلوه ونیول سوې. دا ځمکې د  

آسونه لـېـږل. د امیر    ۷سلطنت څخه مخکې هزاره مشرانو د کابل دربار ته مالیات نـۀ ورکړل او پر ځای ئـې هر کال  

روپۍ د خراج په توگه   ۷۰۰۰آسونو پر ځای دې د کال    ۷دوست محـمد خان د سلطنت پر مهال فرمان صادر سو چې د  

 
7 - Kamaji Kafirs 
8 - Kutghun tribe 

9 - Eylich د گومان له مخې ښایي په مغولي ژبې کې قومي مشر ته   –ریښه له کومه ځایه راغلې او څه معنی لري.  : زه ژباړونکی پوه نه سوم چې د ایلیچ

 ژ-ووایي. 
10 - Tappa Andari 

 5تر 5 له : د پاڼو شمیره

 german.de-maqalat@afghan  له موږ سره اړیکه ټینگه کړئ ښت تاسو همکارۍ ته رابولي.  په دغه پتهنپه درافغان جرمن آنلاین 

 هیله من یو خپله لیکنه له رالیږلو مخکې په ځیر و لولـئ، دلیکنې د لیکنیزې بڼې پازوالي د لیکوال په غاړه ده : یادونه
 
 
 
 

وسپارل سي. خو ددې فرمان پر ضد بختیار خان په کلکه ودرید او مخالفت ئـې وکړ او امیر دوست محـمد خان دا فرمان  

دوه مشران  لغو کړ. د بختیار خان په مړېـنې سره زامن ئـې په خپلو منځو کې سره ونښتل او جگړې ئـې پیل کړې. د بختیار  

ب امیر مـحـمد خان ته ئـې قناعت ورکړ چې دوی ته د جوی عین  ئغلام رضاء خان کابل ته لاړل او ناحسین خان او    زامن

وو.  رجب خان هم ډېـر ژر کابل   یورکړ  ئـې  چې ددوی پلار رجب خان ته  ړيپه نوم د یوۀ ځای ملکیت ور په برخه ک

رته  ـېـجوی عین بستونزه ئـې د وزیر محـمد اکبر خان مخې ته کښـېـښودله او وزیر محـمد اکبر خان    هته راغی او خپل

ز کال کې برتانویان ۱۸۳۹روپۍ د مستمري په توگه ورکړې.  کله چې په    ۲۰۰۰رجب خان ته ورکړ او هم ئـې د کال  

غزني ته راغلل رجب خان له برتانویانو سره مل کابل ته بدرگه راغی. سر. الف. برنس نوموړی د شهزاده غلام حیدر پر 

چې    کې  ز کال په لړ۱۸۴۲-۱۸۴۱د غزني والي مقرر کړ او د مننې او ستاینې یو لیک ئـې هم ورکړ.  کله چې د    یدځای  

ز کال  ۱۸۴۲له افغانستانه د برتانویانو وتل پیل سول، افغانانو رجب علي خان د خپل ولایت له دندې وشاړۀ. کله چې په  

کله چې امیر دوست محـمد سو.  کې برتانویان بـېا غزني ته راغلل، رجب خان یو ځل بیا د غزني د والي په توگه مقرر  

خان له هندوستانه کابل ته راستون سو نو رجب خان ئـې څه دباندې دولس ځله زنداني کړ؛ او جوی عین ئـې هم ورڅخه 

واخیست. رجب خان او زامن ئـې له اعظم خان سره یو ځای سول او د امیر شیرعلیخان پر ضد ئـې جگړه وکړه. کله چې 

ن ئـې ونیوۀ او مستوفي حبیب الله خان ته ئـې وسپارۀ چې په خوندي ډول ئـې ساتـنه شیرعلي خان واکمن سو رجب خا

افغانیو    ۹۶۰وکړي. کله چې امیر شیرعلیخان خپله واکمني ثابته او ټینگه کړله نو رجب خان ئـې آزاد کړ او د کال د  

ز کال ۱۸۷۸به هم ورته نـۀ ورکول کـېـدۀ. د  مستمري ئـې ورته وټاکله. دا مستمري ورته کله ناکله ورکول کـېـدۀ او کله  

ز کال په پسرلي کې دۀ غوښتل چې قلات غلزایي ته لاړ  ۱۸۷۹د کمپاین پر مهال رجب خان په خپل کور کې پاتې سو.  د  

سي او هلته برتانوي استازي ته خپل د درناوي مراتب وړاندې کړي خو ددې خبرې په اورېـدلو سره د غزني وگړو ونیوۀ  

ز کال د اکتوبر په میاشت کې کابل ته ۱۸۷۹تر هغو په زندان کې پاتې سو چې برتانویان د    یدان ته ئـې واچاوۀ.  او زند

کبله ئـې خپل زوی  دې  دومره ناروغه وو چې کابل ته د راتگ نـۀ وو نو له    یداو له خوشې کـېـدو سره سم    راورسـېـدل

ز کال د جنورۍ په میاشت کې خپل کور ته لاړ، ۱۸۸۰  ی دداغی.  په خپله د نوامبر په میاشت کې ر  ی دئـې ولـېـږۀ او  

کور ته په رارسـېـدو سره ددۀ کلی د وردکو او اندړو له لوري تر برید لاندې راغی او مجبور سو چې غزني ته نـېـږدې د  

 پ.  ۱۲۸سرآب درې ته پناه یوسي. وگورئ: شجره: 

 

 نور بیا 

 

 ...د رجب علي هزاره شجره
 

 

 ک لین  :قدرمنو لوستونکو! د ښاعلی رحمت آریا د آرشیف

